
Ruta Èvaneria, Luc 24/13-35 (Version Relue) 
Punafara : Täpati, Dimanche 23/04/2023 
Òrometua, Pasteur Tihiri Lucas 
 
E faaea mai ai ia mätou nei, e te Fatu e, inaha 
te tape atu ra te rä ! (Ruta Èvaneria 24/29) 
Reste avec nous, Seigneur, car le jour est à son 
déclin ! (Luc 24/29) 
 
Mai tei haafaufaahia na e tätou ia tano anè i te 
taiòraa no te reira e te reira täpati, e mea tütonu 
roa o Ruta Èvaneria i nià i te parau no te Rïturia 
no te Faaroo Èvaneria ! 
Comme nous l’avons à chaque fois relevé selon 
le texte dominical, Luc insiste beaucoup autour 
de la liturgie dans la Foi Évangélique ! 
 
Nä roto i tei orahia na e nä Pipi no Èmauta, tei 
höroàhia mai ra te hoê o te mau rïturia faaòhipa-
rahi-hia no te mahana tätaìtahi e te mau 
« Ètärëtia no te Tatauro », oia hoì te mau 
Ètärëtia o tei niuhia i nià i te Faaoraraa nä roto 

i te Faaroo anaè, te Faaoraraa nä roto anaè i te 
färereiraa mai te Metia i Faatatarohia e tei 
Tiàfaahou mai : 
E faaea mai ai ia mätou nei, e te Fatu e, inaha 
te tape atu ra te rä ! 
L’expérience des deux Disciples d’Emmaüs 
nous offre l’une des liturgies très utilisées dans 
le quotidien des « Églises sous la Croix », c’est-
à-dire des Églises fondées sur le Salut Sola 
Fide, le Salut par la seule rencontre avec le 
Christ Crucifié et Ressuscité : 
Reste avec nous, Seigneur, car le jour est à son 
déclin ! 
 
Te faaòhipa-atoà-hia nei teie rïturira, ia au i tei 
fätata atu ra i te moe, hou aè o ia a tuu atu ai i 
to na värua i te Fatu ra no te täòto mä te Metia 
ia au i te tiaìtururaa no te Tiàfaahouraa ! 
Par ailleurs, elle est aussi utilisée, selon le cas 
du mourant, avant de remettre son esprit au 
Seigneur pour s’endormir avec le Christ dans 
l’espérance de la Résurrection ! 

A taa noa atu ai te reira, mai haamanaò anaè i 
te parau o nä Pïpï no Èmauta ia au i te hoê o te 
mau heheuraa mätau-maitaì-hia i te 20raa o te 
Tenetere, e i muri mai i te reira, a fatu atu ai 
tätou i te tahi parau o tei au i te 21raa o te 
Tenetere : 
Ceci dit, rappelons très brièvement 
l’expérience des deux Disciples d’Emmaüs 
selon l’une des approches les plus classiques du 
20ème Siècle, puis nous esquisserons une 
remarque qui rejoint notre 21ème Siècle : 
 
1.Mai Ierutarema e fanotià atu i Èmauta :  
Tei roto nä Pïpï i te HÖPÄÒRE : âmui mai nei 
rä te Metia i Tiàfaahou mai ia räua, e hau roa 
atu, mä te parau ia räua i tei tohuhia e te Faufaa 
Tahito no te Metia ! 
1.De Jérusalem vers Emmaüs :  
Les deux Disciples étaient dans le 
DÉSESPOIR : le Christ Ressuscité fait chemin 
avec eux deux, mieux, leur parle du Christ 
selon la prophétie de l’Ancien Testament ! 

2.I te täpaeraa �ia nä Pïpï : 
E i te mea e te fä mai ra te ârui, tïtau manihini 
atu ra räua i to rätou hoa rätere ia noho mai io 
räua ra. Färii atu ra te manihini, pärahi atu ra i 
te âmuraa-mäa, e faatere atu ra i te « ôfeneraa 
päne » o te Ôroà a te Fatu : Ìte iho ra nä Pïpï i 
te Metia i Tiàfaahou mai o te moè ê atu ra hoì i 
to räua mata taata ! 
2.Arrivé chez les deux Disciples :  
Et parce que la nuit s’annonce, ces derniers 
invitent leur compagnon de route à passer la 
nuit chez eux. L’invité accepte, s’attable avec 
eux, et présidente la « fraction du pain » de la 
Cène : Les Deux Disciples « voient » alors le 
Christ Ressuscité qui leur échappe aussitôt à 
leur vue humaine ! 
 
3.Mai Èmauta e fanotià atu i Ierutarema :  
Tei roto nä Pïpï i te TIAÌTURU, e te hinaaro 
mau nei räua e färerei i te Huifaaroo o te mau 
Pïpï i Ierutarema no te faaìte ia rätou i te Parau 
Âpï Òaòa no te Tiàfaahouraa ! 
3.D’Emmaüs à Jérusalem :  

Les deux Disciples sont dans l’ESPÉRANCE, 
et ils désirent vivement rencontrer la 
Communauté des Disciples à Jérusalem pour 
leur annoncer la Bonne Nouvelle de la 
Résurrection ! 
 
Te hoê o te mau tiàororaa i ô nei : eita roa atu 
to tätou Fatu e faaruè ia tätou i roto i te höpäòre, 
oia hpì te taime e parau-atoà-hia nei ei e « aita 
e morare faahou », « ua topa te morare » ! Oia 
hoì, te taime no te haamaeraa värua ! 
L’une des interpellations ici : notre Seigneur ne 
nous abandonne jamais dans le désespoir, un 
timing appelé aussi « il n’y a plus de morale », 
« la morale est tombée » ! Bref, un timing de 
régression spirituelle ! 
 
Te höpäòre, e parauraa ia no te haamaeraa 
värua, oia atoà te vähi e fä mai ai to tätou Fatu 
no te faaora ia tätou, e no te faaâpï i to tätou 
faaroo e to tätou tiaìtururaa ! 
Le désespoir est un langage de la régression 
spirituelle qui est aussi un lieu où advient notre 

Seigneur pour nous sauver et renouveler notre 
foi et notre espérance ! 
 
Mai nuu anaè ia tätou no te ora i to tätou oraraa 
taime-toru o te faaroo èvaneria, oia hoì te 
höpäòre, te faaâpïraa o te faaroo, e te tiaìturu. 
Eita teie nä taime e toru e orahia hoê anaè 
taime. E taime rä teie e hoì pinepine mai i roto 
i te täatoàraa no te oraraa èvaneria, e te reira, ia 
au i te tupuraa poto e aore ia maoro no te 
höpäòre ! 
Faisons donc un pas de plus pour vivre notre 
tri-timing de la foi évangélique, c’est-à-dire 
désespoir, renouvellement de la foi, et 
espérance. Ce timing ne se vit pas une seule foi, 
mais se répète tout au long de notre vie 
évangélique, et ce, de façon plus ou moins 
longue concernant le désespoir. 
 
Ia tae i te taime e au, e faahohonu atu ai tätou i 
te parau no te höpäòre, no te haamaeraa värua ! 

Le moment venu, nous approfondirons le 
thème du désespoir, de la régression 
spirituelle ! 
 
Te tahi vähi e tià ia tatou ia täpaò ei parau 
faaitoito ia tätou no to tätou oraraa faaroo i 
naùanei, maoti rä ia haamanaò tätou e ua faahiti 
o Ruta Èvaneria i te iòa o « Tereòpa », e aita rä 
i faaara mai i te iòa o to na tauà ! 
Ce qui mérite d’être noté pour encourager notre 
foi évangélique, c’est que Luc a nommé 
Cléopas, et ne nous donne pas le nom de son 
ami ! 
 
Te auraa ra, tei ia òe i te päpaì-tiàmä-raa i to òe 
iòa ! 
Ce qui signifie qu’il te revient d’y inscrire 
librement ton nom ! 
 

I te Fatu ä tätou mä ta na Parauamaitaì ! 
Que le Seigneur nous accompagne dans sa 

Bénédiction ! 

